
Inombolo yefayili.:    3/3/3/2/4/3 

Isalathiso:                   20250127-53 

 

 

ISetyhula: 0002/2025 

Umhla wokuphelelwa: Awukho 

 

Iya: KumaSekela Balawuli-Jikelele, kuBalawuli abaziiNtloko, kuBalawuli nakumaSekela Balawuli 

(kwaNdlunkulu nakwii-ofisi zezithili), kuBaphathi beeSekethe, kwiiNtloko zawo onke amaziko 

emfundo nakwiMibutho yaBaqeshwa eyaziwayo  

 

Isishwankathelo esifutshane: Inkqubo yokuqatshelwa kwenkonzo ende yabaqeshwa. 

 

Isihloko: Ukuqatshelwa kwenkonzo ende yabaqeshwa (ootitshala abase-ofisini nabakumaziko 

kunye nabasebenzi benkonzo karhulumente) 

 

1. Le setyhula icacisa inkqubo yokuqatshelwa kwenkonzo ende kubaqeshwa abafanelekileyo 

ngokubhekisele kwinzuzo eyimali yaye, apho kufanelekileyo, nelungelo leentsuku zekhefu lonyaka 

ezandisiweyo. 

 

2. ISigqibo 01 seBhunga loThetha-thethwano i-Public Service Coordinating Bargaining 

Council, somhla we-31 Julayi 2012, siyayiqaphela inkonzo ende, ukunika imbeko 

nokuwonga abasebenzi abazinikele kwinkonzo karhulumente iminyaka eyi-10, 20, 30, neyi-

40. 

 

3. Abasebenzi abanika inkxaso abakumaziko kunye nabaqeshwa abasezi-ofisini abafikelele 

kwiminyaka eli-10 okanye ngaphezulu ngenkonzo engakhange iqhawuke, bafanele 

ukufumana iintsuku ezingama-30 zekhefu lonyaka. 

 

4. Ibhaso lemali lihlawulwa ngenkonzo engakhange iqhawuke yeminyaka engama-20, 30 

nama-40. Esi sixa-mali sihlengahlengiswa qho ngonyaka nge-01 Apreli ngokwesalathiso 

esiyi-average consumer price index kwithuba eliqala ngoJanuwari ukuya kuDisemba 

wonyaka owandulelayo. Esi sixa-mali siyafumaneka kwiziko lewebhu leSebe leNkonzo 

kaRhulumente noLawulo yaye siyayitsalelwa imali yerhafu. 

 

5. ICandelo laMalungelo aVela kwiNkonzo lizimisela ukuliqwalasela ibhaso eliyimali 

kwinyanga elandela ithuba lokufaneleka komqeshwa. 

6. Ukongeza kwezi zibonelelo zimiselweyo zikhankanywe ngasentla, iSebe leMfundo 

leNtshona Koloni, ngokuxhomekeka ekufumanekeni kwemali, minyaka le lenza 

amalungiselelo amatheko asesikweni amaBhaso eNkonzo eNde yabaqeshwa, kunyaka 

olandela ithuba lokufaneleka kwabaqeshwa. Kucetyiswa abaqeshwa ukuba bahlaziye 

iinkcukacha zabo zoqhagamshelwano, ingakumbi iinombolo zabo zeselula, yaye 

basebenzise iidilesi zabo ze-imeyili zikaRhulumente weNtshona Koloni ukuqinisekisa ukuba 

bayasifumana yaye bayakwazi ukusisabela isimemo setheko lamaBhaso eNkonzo eNde. 

 

7. Kucetyiswa abaqeshwa ukuba baqhagamshelane neZiko leeFoni kule nombolo 0861 819 

919 okanye bathumele i-imeyili kwiZiko laBenzelwa iiNkonzo apha 

WCED.CallCentre@westerncape.gov.za  okanye 

WCED.WalkinCentre@westerncape.gov.za  ngokuqala bagqithe kwinqununu/kumphathi, 

ukuba umqeshwa ukrokrela ukuba awuchanekanga umhla wokuqeshwa kwakhe 

kwipheyisliphu. 

 

8. Kucelwa wazise okukule setyhula bonke abachaphazelekayo ukuze bakuthathele ingqalelo. 

 

 

 

ISAYINWE: NGU-B WALTERS 

INTLOKO YESEBE LEMFUNDO 

UMHLA: 2025-02-06 

